
SINGENISO

Mfundzi ngiyakwemukela kuso sifundvo seSiswati

kuwo emabanga laphansi; Form 1 kuya ku Form 3. 

lencwadzi kes yakhelwe kusita umfundzi kutsi

atilungiselele luhlolo lwakhe lwakaForm 3. Indlela

leyakhiwe ngayo ke itakusita kutsi ukhone

kuhlatiya temibhala letiphuma ephepheni

lesitsatfu. Lena yincenye yalokuphuma

kuleliphepha. Utawukhona ke kuhlatiya nalokunye

lokungekho kulencwadzi usebentisa indlela

leyakhiwe ngayo lencwadzi.



Kuma kwencwadzi

• Sahluko 1- Tindzaba Letimfishane (Incwadzi
Lengenakheli)

• Sahluko 2- Indzabalendze (Wena
Bewungatsini?)



SAHLUKO 1

Tindzaba Letimfishane

Incwadzi Lengenakheli



Sifundvo 1- Litsemba Alibulali

• Umgomo

Kuhlatiya indzaba lenesihloko lesitsi “Litsemba

Alibulali.”

• Tinhloso

Ekupheleni kwesifundvo, bafundzi kumele

bakhone:

• Kuchaza sihloko sendzaba

• Kuhlatiya timilo tebalingisi

• Kucubungula tifundvo nengcikitsi yendzaba



Sifundvo 1- Litsemba Alibulali

• Lendzaba ikhuluma ngekuhanjwa ngemuva

ngumuntfu lomtsembile, umngani ngemuva

kwekube ati kwekutsi uvana nemuntfu tsite.

Kuchaza Sihloko

• Lesihloko lesitsi “Litsemba Alibulali” sichaza

kwekutsi awuyekeli kwenta intfo tsite ngoba uke

wehluleka phambilini. 



Kuchaza sihloko

• Noma ngabe uke walimala emoyeni, wakhubeka

ngenca yebangani noma tihlobo noma uke

walahlekelwa ngulokutsite kodvwa ube solo 

uchubeka ukufuna ngoba vele imphilo

iyachubeka, ayimi ndzawonye. Siyatibuta ke

kwekutssi ngabe ngubani lona loke wakhubeka

emphilweni ngentfo tsite? Kwentekani kahle

kahle? Kwentiwa ngubani kuye? 

Kwaphetselaphi?



Sifinyeto

• Endzabeni sitfola Zakhele anesifiso sekusoma

Dumile Dlamini lobekafundza naye esikolweni

saseCentral ngemnyaka wanga-1988. Zakhele

ke abenemngani wakhe longuThemba naye

abefundza naye khona eCentral. Uyaveta ke

Zakhele kwekutsi njalo nakacabanga

kuyewukhulumisa Dumile abefikelwa luvalo

lolumatima, esaba kakhulu. Kodvwa langa limbe

wema sibindzi wahamba wamphekeletela

Dumile aya esiteshini semabhasi lapho afike

walwendlala ludzaba lwakhe kuDumile. 



Sifinyeto

• Asalubeka ludzaba lwakhe uyasivetela kwekutsi

kona akubanga lukhuni kangako, base 

bayavumelana kwekutsi batawubonana evikini

lelilandzelako ngalesihlanu ngasemtapeni

wetincwadzi. Zakhele ke uyajika ubuyela ekhaya

kubo eTicantfwini lapho afike akhandze bangani

bakhe boThemba naJabu afike abetsele

kwekutsi abephekeletele Dumile Dlamini. 

Themba ke akafisi kucoca kanganani

ngeluhambo lwakhe kungako ke sebavalelisana
nebangani bakhe. 



Sifinyeto

• Nembala evikini lelilandzelako ngalesihlanu

bahlangana lapho bebavumelene khona. 

Zakhele wefika wakhandza Dumile asammele

wavele wangaphotisi maseko wagcizelela

lutsandvo lolumshisako ngaye Dumile. Dumile

wavela wamgana Zakhele ngetindlela letiphansi, 

naye Zakhele wabonga wagangadza kuso

singani sakhe lesisha. 



Sifinyeto

• Kuyavela ke kwekutsi besekuyimvama kwekutsi

boZakhele naDumile babonakale bahamba

babambene ngetandla edolobheni, 

baphekeletelana nakuphuma sikolwa bese

Zakhele uyajika nakefika eMzimnene. 

Labekangakwati ke Zakhele kutsi kukhulu

lokwakwenteka emvakwakhe. Wacala

wacocisana naDumile ngetindzaba tekuya

ecansini kodvwa ababonanga ngasolinye. 



Sifinyeto

• Ngulapho abona khona Zakhele kwekutsi

abedlala ngesikhatsi kuDumile, wagcina

ngalelolanga kukhulumisa Dumile naThemba. 

Muva nje sekuyavela kwekutsi kungatsi Themba

naDumile baphatsekile, sebanciphile

nasemtimbeni. Dumile sewuke walala

esibhedlela sikhashana kantsi nakuThemba kubi

ngoba utse nakambona Zakhele wavele

watibonela kutsi cha uphatsekile.



Kuhambelana kwesihloko

nalokwenteka endzabeni

• Zakhele ekutsandzaneni kwakhe naDumile

abengacabangi kwekutsi angahanjwa ngemuva

ngumngani wakhe lomkhulu Themba. Endzabeni

siyatfola kwekutsi langa limbe Zakhele wabona

Themba ahamba naDumile babambene

ngetandla edolobheni. Loku kwamkwatisa

kakhulu Zakhele wate watikhandza amshayile

Themba. Zakhele ke wadliwa titsendze nguye

umngani wakhe Themba lebekametsembile, ati

nekutsi uyati kutsi nguye lotsandzana naDumile. 

Noma sekwentekile konkhe loko, imphilo

yaZakhele iyachubeka, ayimi ndzawonye.



Sifinyeto

• Dumile wavuka lulaka, wagcine wayiyekela

Themba indzaba yekufuna kuyisa Dumile

ecansini.Ngalelinye lilanga Zakhele wabona

umngani wakhe Themba ahamba naDumile

babambene ngetandla ngasePosini edolobheni

kaManzini. Loku kwammangalisa kakhulu

Zakhele wate wabamba Themba ngetandla. 

Wamshaya wate wopha ngemakhala ngendzaba

yekukwata kakhulu bate behlukaniswa

bantfwabesikolwa. 



Singeniso

• Batsi inyoni nawuyikhumulela ngasetiko uyaye

utsi uma sewubuya kuyoyihlola uyikhandze

seyihambile. Name ngentiwa leso ngumngani

wami Themba lebengifundza naye esikolweni

eCentral ngemnyaka wa-1998. Ngangitsi

nangicabanga kusoma Dumile ngishaywe

luvalo. Ngangiphelelwa ngemagama bese

ngiyendlula lapho bekangakhona kuze

kungaboni muntfu kutsi nginentfo lengihluphako

lapha ngekhatsi.



Kuhlatiya Singeniso

• Sogcamile: nguye umtekindzaba. Noma libito

lakhe lingaveli esingenisweni kodvwa

kulesingeniso siyatfola kwekutsi lona lococako, 

lokunguZakhele, nguye sogcamile walendzaba.

• Umshikashika: Zakhele ufise kusoma Dumile

kodvwa uyesaba.



Sibekandzaba

• Indzawo: esikolweni eCentral kaManzini.

• Sikhatsi: ngumnyaka wanga 1998.

• Simo: umtekindzaba uneluvalo, uyesaba kubeka

ludzaba lwakhe kuDumile.

• Mdvonseni: Ingabe Themba wamentani

Zakhele? Abekwentelani loku lakwenta

kumngani wakhe? Wase wesaba kangaka

Zakhele yini kangaka? Indzaba yaphetselaphi

ke?



Sicongo

• Sicongo kulapho Zakhele ashaya Themba

ngoba ambona edolobheni kaManzini, 

ngaseposini ahamba babambene naDumile

ngetandla. Loku kuyamtfukutselisa Zakhele

ngoba Themba uyati kwekutsi Dumile singani

sakhe, lokumenta kwekutsi agcine ashaya

Themba. 



Sicongo

• Besisolo sitibuta kwekutsi ingabe Themba

wentani, kwase kwentekani. Siyaphendvuleka ke

kwekutsi noma Themba bekati kwekutsi Dumile

singani saZakhele kodvwa wamsoma, 

batsandzana. Besitibuta kwekutsi Dumile

walelani kulala naZakhele. Sekuyakhanya

kwekutsi akaliswa kutsi akakwenti kulala kodvwa

ulala naThemba. Lenkinga lena icatululeka

ngako kushaywa kwaThemba lokuholela

ekutseni kuphela kuvana kuDumile naZakhele

kanye nakuThemba naZakhele.



Balingisi

• Luhla lwebalingisi

• Zakhele

• Themba

• Jabu

• Dumile Dalmini



Timilo tebalingisi

Themba

• Licili: utenta umngani waZakhele kantsi utsi lala

lulata sikwengule. Nguye loluma Zakhele

titsendze ngekutsi asome Dumile abe ati

kwekutsi utsandzana nemngani wakhe Zakhele.

Dumile

• Lihatsa: utsandzana naZakhele kodvwa

uphindze ugana Themba abe ati kutsi

ungumngani waZakhele.



Timilo

Zakhele

• Uhlutfuka kakhulu: ngemuva kwekubona

Dumile naThemba bahamba babambene

ngetandla, Zakhele uyahlutfuka

atikhandze ashaye Themba kamatima.



Tifundvo

• Kuncono kutsemba litje kunekutsemba

umuntfu. Zakhele abengacabangi kwekutsi

umngani wakhe angamudla titsendze ahambe

asome singani sakhe. Themba ugcina

utsandzana naDumile kodvwa abe ati kwekutsi

utsandzana naZakhele umngani wakhe. Loku

kuyamjabhisa kakhulu Zakhele, nebungani babo

buyalimala.



Tifundvo

• Kulwa akusiso sisombululo lesikhale

setinkinga. Zakhele ushaya Themba ngemuva

kwekumbona ahamba naDumile babambene

ngetandlala edolobheni. Noma entiwa kukwata

kodvwa loku akusiso sisombululo

lesisigcugcutelako, budlova abakhi kodvwa

buchubela linyeva ekhatsi.



Tifundvo

• Kungatiphatsi kahle kungakudvonsela tifo.

Themba naDumile babonakala sebaphatsekile

naseyiyawuphela indzaba. Loku kuyinkhomba

yekutsi bebangatiphatsi kahle, kungenteka

bebanetingani letinyenti noma bebalala

ngaphandle kwekutivikela. Naku nyalo

sebanetimphawu tekugula.



Ingcikitsi

• Bangani/ bantfu lobetsembile bayajikelana. 

Zakhele abemetsemba umngani wakhe Themba

kutsi ngeke sekwenteke amhambe ngemuva

kuDumile. Themba bekati kahle kutsi Dumile

utsandzana naZakhele kodvwa wachubeka

wasoma Dumile wate wamgana. Loku ke

kuyinkhomba yekutsi kunebungoti kwetsemba

umuntfu ngoba umuntfu uyajikelana. 



Sivivinyo

1. Kunetinsolo tekutsi Themba naDumile banabo

budlelwane. Sekela lombono ngetintfo letimbili

letenteka endzabeni. (2)

…………………………………………………………

…………………………………………………………

…………………………………………………………

…………………………………………………………

……………………………………...............................

……………………………………...............................

.................................................................................



Sivivinyo

• 2. Bulima abupheli kodvwa kuphela

buhlakaniphi. Chaza lombono usebentisa

balingisi labatsatfu labatfolakala kulendzaba. (6)

…………………………………………………………

…………………………………………………………

…………………………………………………………

…………………………………………………………

…………………………………………………………

…………………………………………………………

…………………………………………………………



Sivivnyo

3. Budlova abusiyo indlela lenhle yekusombulula
tinkinga. Hlolisisa lombono wesekele
ngalokwenteka endzabeni. (6)

…………………………………………………………
…………………………………………………………
…………………………………………………………
…………………………………………………………
…………………………………………………………
…………………………………………………………
…………………………………………………………
…………………………………………………………



Siphetfo

• Esifundvweni setfu sicale ngako kuhlatiya

sihloko sendzaba lemfisha “Litsemba Alibulali,” 

lesisho kutsi awuyekeli kwetama noma ngabe

uke wehluleka phambilini. Sifinyetile indzaba, 

sabuka tigameko ngasinye ngasinye, sengca

sahlatiya singeniso, sicongo, tifundvo kanye

nengcikitsi yayo indzaba letsi “bangani/bantfu

lobetsembile bayajikelana.”



Sifundvo 2- Ludvonga Lolucinile

• Umgomo

Kuhlatiya indzaba lenesihloko lesitsi “Ludvonga
Lolucinile.”

• Tinhloso

Ekupheleni kwesifundvo, bafundzi kumele
bakhone:

• Kuchaza sihloko sendzaba

• Kuhlatiya timilo tebalingisi

• Kucubungula tifundvo nengcikitsi yendzaba



Ludvonga Lolucinile

• Lendzaba ikhuluma ngekwetsekela lwati

lwekucala ibhizinisi kulabo lasebanalo lolo lwati. 

Ikhuluma kabanti ngekwakha sisekelo lesicinile

semphilo kute itfutfuke.



Kuchaza sihloko

• Uma kukhulunywa ngeludvonga kungashiwo

umgodzi lomkhulu loshonako. Kungaphindze

kukhulunywe ngelubondza lolwakhiwe. 

Lesikunakako lapha ngukutsi loludvonga locinile

lokusho kwekutsi ke uma kungulolubondza, 

lwakhiwe lwacina, lwakhonkwa kahle. Siyatibuta

ke kwekutsi dvonga luni lolu lokukhulunywa

ngalo kulendzaba? Lwakhiwa bobani, balukopa

kuphi? Balukopa kanjani?



Sifinyeto

• Indzaba ivula nje kusekuseni, umtekindzaba

kufanele aye kaLomshiyo noma angazange

sekefike khona nje. Lendzawo laya kiyo noma

angayati nje kodvwa sewuyayibona ngemehlo

engcondvo ngoba sebake bamtjela ngayo. 

Lapha ke lakaya khona uyewufuna lwati tsite

lolutawuphumelelisa inhlangano yabo. Uvuka

nje umtekindzaba uvuswa liphupho lapho

abephupha agilwa ludvonga lolunetihwayela. 



Sifinyeto

• Umtekindzaba ke sibona uyatilungiselela, ufuna

kubamba yasekuseni ibhasi khona atewubuya

lingakashoni lilanga. Umteki uyaphuma ke uya

esiteshini semabhasi eMliba. Asahamba

endleleni, uyenama lapho abona imvelo iyinhle. 

Umteki abejake kubamba yekucala ibhasi, 

Inyoka Beyihlohla letambeka eMsahweni

kungukona atfola ibhasi letambeka kaLomshiyo. 

Umbhali uyaveta kwekutsi lena kaHhohho yena

akati, kantsi nalapha eMliba weta ngekwendza. 

Yena wekutalwa kaLogoba kuMatsapha.



Sifinyeto

• Umteki, lokunguLaNkhosi ufika esiteshini utfola

ibhasi seyivele imile. Basahamba ke

uyaphawula kwekutsi noma ugwaco

wawungasilo litiyela kodvwa yayigijima lebhasi. 

Ebhasini bantfu bebatikhulumela tindzaba tabo, 

labanye bavuselana, labanye bacoca letimatima

tindzaba. LaNkhosi abehleti eceleni kwabomake

lababili labahloniphekile. Asehleti nje uhamba

uyatfola etinkhulumeni tabo kutsi kunetinkinga

letimatima labake bahlangabetana nato
emphilweni. 



Sifinyeto

• LaVilane, munye walabomake uyaveta kwekutsi

yena uvele watfola umbiko wekutsi umyeni

wakhe utfole ingoti yemoto futsi akubonakali

kwekutsi angahle abuyele emsebentini. 

Lokubuhlungu ke ngulokwekutsi umyeni wakhe

ulimele angekho emsebentini ngako ke kute

letamsita ngako inkapane. Lokunye ngukutsi

imadlana lanayo ibukeka itawuphelela

esibhedlela. 



Sifinyeto

• Kunyenti ke lokuzulako kuye kwatise kwekutsi

kunebantfwana lokufanele bafundze nekutsi

sebatawuphila ngani kwatise kwekutsi umyeni

wakhe ute imali ebhange. LaKunene, lolomunye

make kulaba lababili utsi lesimo lesi asimvule

emhlo LaVilane abuke lenye indlela yekuphila. 

Yena uveta kwekutsi yena wafundza kutsi

angawusekela umuti wakhe ngemuva kwekutsi

umyeni wakhe aphelelwe ngumsebenti. Nyalo

nje akakucabangi kuyewufuna kucashwa
kamlungu. 



Sifinyeto

• Uyaveta kwekutsi wasitwa ngubabekati wakhe

lowamvakashiya kaMake Ngwenya

lekaLomshiyo lapho afundza khona lokunyenti

ngebhizinisi. Basacoca ke labomake kuyavela

kwekutsi munye wabo uya khona lekamake

Ngwenya kaLomshiyo. Loku kwenta LaNkhosi

acale akhululeke ngoba sekukhona labona kutsi

utawuhamba naye. 



Sifinyeto

• Inhlanhla yakhe LaNkhosi ivele lapho LaVilane

amkhulumisa, wakukhandza kulitfuba lelihle

lekuveta kutsi naye uya le kamake Ngwenya

nekutsi akati lekaLomshiyo. Behla kanyekanye

eMsahweni bavele babamba lebheka khona

kaLomshiyo. Bangakahambi nesigaba

lesingakanani babe behla khona kaLomshiyo. 

LaKunene udvumisa kona kutsi inhlangano

yaseMliba ikhetse makoti losemncane, 
lokhonako kugijimela tindzaba tayo inhlangano. 



Sifinyeto

• Uyamangala ke LaKhosi nakabona buhle

bemakhaya labengca kuwo nendlela labiywe

ngayo. LaKunene uhamba uma ekhaya lelibiywe

ngeludvonga loludze lwetitini. Akakhohlwa kahle

LaNkhosi kutsi ngulapho bete khona ngoba wati

kwekutsi lomake utiphilisa ngekulima nje nekutsi

umyeni wakhe utoha egontilakini. Bangaba njani

ke nemuti lonjena labantfu? Lapho ke

bangeniswa ngumntfwana lohamba nabo
ayobalayela LaNgwenya. 



Sifinyeto

• Uyamangala kakhulu LaNkhosi nakabona buhle

balomuti, netigulumba letikhona kulelikhaya. 

Befika nje bakhandza LaNgwenya ukhuluma

nalabanye bomake ngekufuya tingulube. 

Kubonakala sekuyinhlanhla kuLaNkhosi ngobe

naye utewutsekela lwati ngako kufuya tingulube. 

Asbafundzisile LaNgwenya ubese uhamba nabo

uyewubakhombisa takhe tingulube.  Basaya

kuyewubona tingulube, LaNgwenya uyagcizelela

kwekutsi kuyasetjentwa akudlalwa, kuyalinywa

kutsi kufuyiwe. 



Sifinyeto

• Babuyela emuva ekhaya lapho LaNgwenya

aniketa LaNkhosi liphepha lelinelwati tsite

ngekufuya tingulube lolutawusita inhlangano

yakhe yaseMliba. Ugcizelela indzaba yekubiya

LaNgwenya. Utsi kumcoka lokubiya kute tifuyo

tigcineke kahle, kubete nalolingeka kungena

atoweba. LaNkhosi wavalelilsa asatatatela

ngoba asajake ibhasi letambeka eMliba.



Kuhambelana kwesihloko nendzaba

• Ludvonga lesilutfola lapha kulendzaba ngilo

lubondza lwekubiyela. Siyatfola kwekutsi

LaNgwenya ubiye ngelubondza lolwakhiwe

ngetitini kute avikele imfuyo yakhe, tilimo takhe

kanye nemphahla yakhe. Lokubiya

ngaloludvonga ngiko lokwenta umuti wakhe

wehluke. Ibhizinisi yakhe nayo uyibiyele

ngeludvonga lolucinile, lokulwati lolubhaliwe

nalolungakabhalwa ngebhizisi yekulima

nekufuya. 



Kuhambelana kwesihloko nendzaba

• LaNkhosi naye ubonakala ayewetsekela lwati

kulelikhaya lelineludvonga lolucinile. Naye ufuna

kwakha ludvonga lolucinile, sisekelo selwati

ngebhizinisi yekufuya tingulube labafise kuyicala

bayinhlangano yaseMliba.



Singeniso

• Kwasa lokungali. Indalo ingeke ivinjwe

ngumuntfu, likhweti selivele liyabonakala, pho 

ngingalalelani? Lunyawo alunamphumulo. 

Lamuhla kufanele ngifike kaLomshiyo nome

kanjani. Nome ngingatange sengilugcobe khona

kodvwa lamuhla ngiya khona. Ngikhuluma

lamagama nje, ngivele kancane efasitelweni

lelikamelo lami lekulala ngiyahlola.ngilele

ngingalele solomane ngicabanga lendzawo

lengiya kuyo. Nginoma nje, sengiyabona

ngemehlo engcondvo



Singeniso

• Ingani phela sebake bangitsi fahla ngetidvuma

talendzawo. Sengiyatibona ngihamba khona

ngibuya nemphumelelo yenhlangano yetfu. 

Phela ngiphaphama nje sengife kwetfuka tanya, 

ngitibona sengivika ludvonga loludze

lwetihwayela lufuna kungigila, ngihle ngitibona

sengifuna kungcundzeka kulolunye lolwakhiwe

ngetitini-ke lona. Ngivuka nje ngimangele kutsi

tona letindzawo letibiywe kahle kangaka bgabe

kubiyelweni.



Kuhlatiya singeniso

• Sogcamile: Nguye umtekindzaba lesitfola kutsi

nguLaNkhosi waseMliba.

• Umshikashika: uneluhambo loluya kaLomshiyo, 

indzawo langazange asefike kuyo.



Sibekandzaba

• Indzawo: LaNkhosi usekamelweni lakhe lekulala

• Sikhatsi: kusekuseni

• Simo: kunekulangatelela neluvalo lwekuya

kunayi indzawo latabe acala ngca kuyewufika

kuyo.

• Mdvonseni: uyowentani kaLomshiyo? 

Mphumelelo yini lalatibona abuya nayo? Lishoni

leliphupho lanalo?



Sicongo

• Sicongo salendzaba silapho LaNkhosi efika

ekhaya laLaNgwenya. Ekufikeni kwakhe

uyalutfola lusito lapho achazeleka ngekufuya

tingulube aphindze abona emahhoko etingulube

taLaNgwenya. Loku abefise kukutfola uyakutfola

kaLaNgwenya. Naye abetibuta kutsi

utawusitakala yini, siyatfola kutsi uyasitakala



Balingisi

• LaNkhosi

• LaVilane

• LaKunene

• LaNgwenya



Timilo tebalingsi

• LaNkhosi

• Uyatimisela nakenta intfo: uvuka ekuseni

utitjelile kwekutsi noma angati kaLomshiyo

kodvwa utawufika ngoba anenshisekelo

yekutfola lwati lwekutfutfukisa inhlangano yabo.

• Uyatfumeka: noma abengati kaLomshiyo

kodvwa wavuma kuya. Lomunye abengabhaca

ngekutsia akati, ale kodvwa LaNkhosi uvukela

khona.



Timilo tebalingsi

• LaNgwenya

• Ukhutsele: kakhe kuyasetjentwa, kuyalinywa

uphindze ufuyile. Konkhe loku lanako

kutitfukutfuku temandla akhe.

• Ulusito: akatsi ngekuphumelela bese ugodla

lwati. Bantfu bayatseleka kakhe abachishise

ngayo ibhizinisi. Siyabona nanguLaNkhosi ute

khona kutewufuna kusito, naye ukhandza

labanye bomake uyabeluleka LaNgwenya.



Tifundvo

• Nawutimisela ekwenteni intfo uyasitakala: 

LaNkhosi abetitjelile kutsi noma angati

kaLomshiyo kodvwa utawuhamba efike. Noma

sekacabanga kutsi kungenteka LanGwenya

angamsiti kodvwa uyachubeka aye khona. 

Ekugcineni uyalutfola lolusito laudzingako, ujika

sewutfokotile.



Tifundvo

• Simo lesilukhuni lobhekene naso kufanele

singakuvimbeli kodvwa sikucinise. 

BoLaVilane naLaKunene bacoca ngetimo

letilukhuni temindeni yabo. Siyatfola kwekutsi

ngekuphela kwemsebenti wendvodza

yaLaKunene, LaKunene akahlalanga phansi

kodvwa wasukuma wacala ibhizinisi. NaLavilane

naye akahlali phansi ngekulimala kwendvodza

yakhe kodvwa nangu ulibangise kaLaNgwenya

kuyewetsekela lwati.



Tifundvo

• Kuhle kuba lusito kubantfu noma

sewuphumelele. LaNgwenya ulusito lolukhulu

eveni. Kusuka bantfu nebakhashane baye kakhe

kuyewufundza ngebhizinisi. Akabadvwaleli

ngoba asaphumelel kodvwa uyabeluleka, 

abalayele kutsi yena wenta njani.



Ingcikitsi

• Buhle bekufuna lusito entfweni tsite. 

LaNkhosi ngekutfunywa yinhlangano yaseMliba

uyahamba aye kaLomshiyo lapho ayofuna

khona lwati ngekufuya tingulube. Uma efika

kaLaNgwenya uyasitakala, ujika sewujabulile. 

Naye sewujika nje uyowakha ludvonga lolucinile

lwenhlangano yabo. Siyatfola kutsi akusuye

yena yedvwa lositakalako kodvwa banyenti

labasitako LaNgwenya. 



Sivivinyo

1. “Lamuhla kufanele ngifike kaLomshiyo nome

kanjani.” Ngubani lolokhuluma lamagama? (1)

…………………………………………………………

………………………………………………………

2. Uyowentani lekaLomshiyo lapho aya khona? 

Chaza kafisha. (3)

…………………………………………………………

…………………………………………………………

…………………………………………………………

…………………………………………………………



Sivivinyo

3. Timo letilukhuni tentelwe kumcinisa umuntfu. 

Sekela lombono usebentisa balingisi labatsatfu

labatfolakala endzabeni. (9)

………………………………………………………………………………
………………………………………………………………………………
………………………………………………………………………………
………………………………………………………………………………
………………………………………………………………………………
………………………………………………………………………………



Sivivinyo

4. Imphumelelo yabomake isekubambisaneni

kwabo babomake. Uliciniso kangakanani

lombono? Chaza usebentise lokwenteka

endzabeni. (4)

…………………………………………………………

…………………………………………………………

…………………………………………………………

…………………………………………………………

…………………………………………………………

…………………………………………………………..



Siphetfo

• Kulesifundvo sicale ngako kuhlatiya sihloko, 

safinyeta indzaba sahlatiya singeniso nesicongo

sendzaba. Sengcile sacubungula tifundvo kanye

negcikitsi letsi, “buhle bekufuna lusito entfweni

tsite.”

• Sibukete ke nesivivinyo ngayo indzaba

lokufanele basiphendvule bafundzi.



SAHLUKO 2

Wena Bewungatsini?

Indzabalendze



Sifundvo 1- Singeniso

Tinhloso

Ekupheleni kwesifundvo, bafundzi kumele

bakhone:

1. Kuhlatiya sihloko nesitfombe sendzaba.

2. Kuchaza singeniso sendzaba: sehluko 1

3. Kucubungula timilo, tifundvo netingcikishana

tendzaba.



Sihloko- Wena Bewungatsini?

• Sihloko setfu singumbuto.

• Nakunesimo lesitsite, lesihloko sifuna kuva

umuvo wakho noma umnyakato

bewungawutsatsa kuleso simo.



Sitfombe sencwadzi

• Sibona umnumzane uchwakele (uhleti) 

esitulweni, kunamake lesingatsi ngumkakhe

lohleti esihlantsini kanye nentfombatana lehleti

kusayo sihlantsi.

• Umnumzane wembatse libhuluko lelichitjelwe, 

loku kungasivetela kutsi simo semnotfo asisiso

lesisimeme kulelelikhaya. Naka mfundzi: 

lokuchitjelwa kwalelibhuluko akusiyo ifashini, 

loku sitakubona nasibuka sikhatsi lebhalwe

ngaso indzaba.



Sitfombe sencwadzi

• Ingabe yini lelengaka lalabahlangene ngayo

naba lesibabona esitfombeni sencwadzi?



Sahluko 1

• Sehluko sekucala ke sendzaba lendze

sisingeniso. Esingenisweni ke lesishaya khona

kufanele sitfole Sogcamile, umshikashika, 

sibekandzaba: indzawo, sikhatsi nesimo, kanye

namdvonseni (imibuto lesitibuta yona).

• Indzaba lendze ke ingaba nabosogcamile

labangetulu kwamunye. Nebalingisi nabo

bangengca kulabasihlanu.



Sahluko 1 

• Sibekandzaba: indzaba yenteka kuphi, yenteka

nini nekutsi simo sinjani ngalesikhatsi

lokubhalwe ngayo lendzaba.



Sibekandzaba

• Indzawo- indzaba ivuleka ekhaya kaZwane

lapho Zwane nemkakhe bahleti ngephansi

kwesihlahla semngoza.

• Sikhatsi- kusekwindla, sekungena busika

(likhasi 1)

• Simo- kushubile, kunanayi incwadzi lelapha

embikwebatali bakaZwane lokusolisako kutsi

inemkhuba ekhatsi.



Simo

• Inhlalo ke ayisiyo lenhle kaZwane-

umtekindzaba usitekela ngetinkinga bantfwana

bakaZwane lababhekana nato ekhaya kubo

letifaka ekhatsi kushaywa nguyise, timfundziso

langatiphili Zwane. Simo semnotfo asisiso

lesikahle ke kaZwane, nali libhuluko laZwane

lelichitjelwe lingufakazi wekutsi cha abakemi

kahle kutemnotfo.



Umshikashika

• Umshikashika: Nhlanhla uyabitwa kanye

nadzadzewabo Nomphumelelo. Babitwa nje

kunanayi incwadzi lesembikwebatali babo

lengatfolakali kutsi ingabe ingani.

• Bona ingabe babitelwani?



Balingisi

• Balingisi lesibatfolako kulesehluko ngunaba:

• Babe Zwane

• Umka Zwane

• Nhlanhla

• Nomphumelelo



Timilo

• Similo semlingisi sisihlatiya ngekubuka

lakwentako loyo mlingisi, lakushoko loyo mlingisi

nalabakushoko labanye balingisi ngaye.

Zwane

▪ Unelulaka: Nhlanhla utsi kuyise “belungafakwa” 

lokusho lulaka.

▪ Uneludlame: ushaya Nomphumelelo ngenca

yekutsi ubonakele agidza.

▪ Udidekile: tinshumayelo takhe atihambisani

nendlela lenta ngayo tintfo.



Tifundvo

• Bantfwana ababe nebudlelwane lobuhle nebatali

babo: bantfwana bakaZwane bayabesaba batali

babo ngesimanga sekutsi Zwane unelulaka, 

nekutsi labantfwana banemicabo leminyenti

ngemphilo yabo lokufaka ekhatsi kungadlali

nalabanye.



Tingcikishana

• Bumcoka bekuphila loko lokukhulumako: 

tinshumayelo taZwane atifanani nendlela lenta

ngayo tintfo kantsi phela kufanele abe sibonelo

saloko lakushumayelako.

• Indvuku ayiwakhi umuti: bantfwana abakhuli

kahle ngekwesaba. Zwane udvume ngelulaka

nekushayana lokuyintfo lesigongonyo

kulabantfwana.



Siphetfo

• Esifundvweni salomuhla sihlatiyile sihloko

sencwadzi, sitfombe lesingephandle encwadzini, 

sachaza nesihloko sesehuko I.

• Sihlatiyile singeniso (Sehluko I), sabuka

balingisi, tifundvo nengcikishana.



Umsebenti



Sifundvo 2-Sahluko 2 





Sahluko 3



Sifundvo - sahluko 3

Bumcoka besifundvo

• Sibalulekile sifundvo setfu sanamuhla ngoba

sitakusita kutsi ukhone:

• Kulolonga likhono lekuhlatiya nekucubungula

imicondvo lejulile kuyoyonke imibhalo

• Kukhutsata lutsandvo lwekufundza

• Kulola likhono lekubhala tindzatjana

letihlamusako



Imigomo yesifundvo

• Ekupheleni kwesifundvo, bafundzi kumele

bakhone:

• Kufinyeta sehluko ngesehluko

• Kucubungula tifundvo netingcikishana

• Kuphendvula imibuto.



Sifinyeto

• Kulesahluko sitfola umndeni wakaZwane

ekhaya kaZwane bayathandza ngekunikana

ematfuba. Kulomthandzao wabo siyababona

bashayana ngemagama.  Kuyavela kutsi

abakhoni kukhulumisana kepha bashayana

ngemthandazo, tinshanshu phela kwendlulisa

loko lokubaphetse kabi empyeni. Kucala yena

umfundisi Zwane ushaya umkakhe LaSimelane

ngemagama, uyamsola kutsi nguye lowona

labantfwana lofake nesandla ekuganeni

kwaNomphumelelo banaNhlanhla bobabili.



Sifinyeto

• Emvakwemthandazo wemfundisi Zwane kubese

kuthandaza yena LaSimelane naye lovete

lokumphetse kabi emthandazweni wakhe. 

Ukhwele watehlela ngetinshanshu kuye

umfundisi Zwane. Lomndeni uyehluleka

kubhobokelana ngetinkinga lonato. Loku sebate

bakufundzisa ngisho labantfwana ngoba nabo

uma bathandaza benta siciniseko sekutsi

bendlulise lete tinshanshu tabo ngemthandazo. 



Sifinyeto

• Kuyo lemithandazo yabo labazalwane kuyavela

kukholwa kwekutentisa. boZwane sebafundzise

labantfwana lendlela lena yekutihhamula ngoba

siyambona naNhlanhla akhwela atehlela kuyise

emva kwekube aniketwe litfuba naye

lekuthandza. Nhlanhla ugceka sento seyise

sekushaya Nomphumelelo acishe ambulale, 

uphindze uyamgceka uyise umsola ngekutsi

asathandaza uvetile kutsi Nomphumelelo angafa

nekufa. 



Sifinyeto

• Nhlanhla loku ukubone njengenhloso

yekubulala wase uthandaza ngako agceka

uyise emthandazweni. Inhloso lenkhulu yakhe

Nhlanhla bekukuvikela dzadzewabo

Nomphumelelo.kulomthandazo wakhe Nhlanhla

siyabona kutsi wenyanyile futsi ufuna kukhipha

sonkhe lesibhongobhongo sakhe kuyise

ngemthandazo



Sibekandzaba

• Sibekandzaba

• Sendzawo: Kusekhaya kaZwane

• Sesikhatsi: Kuntsambama babambe
umthandazo wakusihlwa

• Sesimo: Sishubile , kunkungekungevani, 
kushaywana ngemagama, bakhuluma
tinshanshu basebentisa umthandazo.

•



Balingisi

• Luhla lwabo

• Umfundisi Zwane

• LaSimelane

• Nhlanhla

• Nomphumelel



Timilo

• Zwane

• Uyatentisa: Akayiphili imphilo yekukholwa

lecotfo.  Njengemfundisi sibheke kutsi ngabe

akakwenti lokukhuluma tinshanshu

emthandazweni, sibheke kutsi ngabe umela

liciniso ente lokungiko. Lomthandazo wakhe

awukhombi kukholwa kweliciniso

• .



Similo saZwane siyachutjwa

• Usibonelo lesibi kubantfwabakhe nemndeni

wakhe: Loku sikubona kuye njengemfundisi

ushaya ukakhe nebantfwabakhe ngemagama

emthandazweni. Akusimangalisi ke uma

sesibona umkkakhe nebantfwana benta sona

leso ngoba kuyasho kutsi balandzela umholi

welikhaya .



Similo saZwane siyachutjwa

• Unemfundziso lembi: Loku sikubona kuwo

umndeni wakhe. Ufundzise baantfwabakhe

boNhlanhla kusebentisa tinshanshu uma

bathandaza kungako nje Nhlanhla naye

atawushaya tinshanshu emthandazweni ngoba

ufundze kuyise.

• Unesibhuku nesibulawela: Endzabeni aiyatfola

kutsi washaya Nomphumelelo waphose

wambulala uma atfola incwadzi labeyibhalelwe

singani sakhe Mangedla



LaSimelane

• Uyedzelela/ akananhlonipho: Akamhloniphi

Zwane uyamjuba uma athandaza atsi “ 

Ameeeeeni” loku yindlela yakhe yekuveta kutsi

sesivile sale ukhawula, futsi kunekuveta nje kutsi

loku sekuyasenyanyisa.

• Uyatentisa: Naye njengendvoda yakhe

uyatentisa. Bekufanele aphile imphilo

yekukholwa lengiyo angenti loku lokwentiwa

nguZwane kushayana ngemthandazo



LaSimelane

• Uyaphukutana: Uphukuta Zwane uma

athandaza ngalokutsi amemete uma

asathandaza atsi “ ameeeeeni”



Nhlanhla

• Uyedzelela: Umthandazo wakhe awuyikhomi

nani inhlonipho wedzelela uyise , ufutsi umtjela

tonkhe tindzaba takhe ngemthandazo. 

• Unelutsandvo nemoya wekusekelana: 

Uyamtsandza dzadzewabo Nomphumelelo futsi

uyamsekela. Loku sikubona kulomthandazo

wakhe uyasho futsi kutsi ufuna kutikhulumela

yena akhulumele nadzadzewabo longeke

akhone kutikhulumela



Tifundvo

• Kubalulekile kutsi uma ningumndeni

nibhobokelane: Loku kungasita

ekusombululeni tinkinga letikhona emndenini. 

Lokushayana ngemagama emthandazweni

lokwentiwa bakaZwane akusombululi lutfo

kodvwa kwenta imphilo ibe munyu.

• Uma ungumtali kufanele ube sibonelo lesihle

kubantfwabakho: Loku lokwentiwa boZwane

nemkakhe kubi kakhulu ngoba abakhombi kuba

tibonelo letinhle kulabantfwana. Babafundzisa

kudlala ngaNkhulunkhulu nekungahloniphani. 

Lokwenta labantfwana nabo bangabahloniphi.



Tifundvo

• Kukholwa lokungiko kubonakala

ngetento; Kulendzaba tento talomndeni

wakaZwane atikhombi nje nani kutsi

uyakholwa. Badlala ngaNkulunkulu, 

bashayana ngemagama benta ungatsi

bayakholwa kantsi bayatentisa. 



Tingcikishana

• Bubi bekungabhobokelani emakhaya: 

Kungabhobokelani kwalomndeni kwenta kutsi

bangahloniphani bese bashayana

ngetinshanshu emthandazwweni

• Kuhlukubeteka kwwebantfwana emakhaya: 

Nomphumelelo uhlukubetekile ekhaya kubo. 

Uyise umhlubetile enyameni ngekumshaya ate 

umntfwana ehluleke ngisho kuhlala ngetibunu

ngenca yako lokushaywa.



Siphetfo



Umsebenti



Sifundvo 4- Sahluko 4 



Sifinyeto

• Kulesehluko sitfola boNhlanhla

naNomphumelelo bakhuluma ngebulukhuni

labhekene nabo Nomphumelelo njengoba

naMangedla asadliwe tiganga nje kantsi

Nhlanhla loyinsika yakhe NOmphumelelo, 

lomsekelako sewubuyela esikolweni. 

Nomphumeleo uma atsi ubhalela Mangedla

akasaphendvuli. Kulesehloko-ke Nhlanhla uvela

amsekela dzadzewabo. Batali bakhe

Nomphumelelo ikakhulu uyise akakhoni

kumcolela, sebayamsola nekutsi utetfwele . 



Sifinyeto

• Nomphumelelo uveta kuhlukubeteka kwakhe

etandleni tebatali bakhe bobabili. Uyaveta

nekutsi singani sakhe Mangedla asisaphendvuli

tincwadzi taNomphumelelo lebetisibeka sonkhe

simo sakhe.  Nomphumelelo ubhale incwadzi

wabhalela umnakabo Nhlanhla

lobesasesikolweni ambikela nngesimo senhlalo

lesingemnandzi ekhaya nekutsi Mangedla

akasatiphendvuli tincwadzi takhe. 



Sifinyeto

• Utse uma atfola leyo ncwadzi Nhlanhla

wayohlala emasitseleni wayifundza. Wajabha

kuva kutsi Mangedla sewudlalela kudze

nadzadzewabo njengoba sekatetfwele nje.wase

wenta taba tekwatisa Mangedla ngesimo

sadzadzewabo, wambhalela incwadzi ambikela

kutsi Nomphumelelo utetfwele.



Sibekandzaba

• Sendzawo: Indzaba icala kwenteka ekhaya

kaZwane bese ichubekela esikolweni

saNhlanhla eMhlatane.

• Sesimo: Simo sishubile Nomphumelelo tintfo

atimhambeli kahle , sewutetfwele neysie

uhlongota kumcosha ekhaya, unina uvetwa

angamsekeli. Tintfo tiyashuba nakuNhlanhla , 

uyakhatsateka ngadzadzewabo losenkingeni

ekhaya.



Balingisi

• Luhla lwabo

• Nhlanhla Zwane

• Nompumelelo Zwane



Timilo

Nhlanhla

• Unelutsandvo: Uyamtsandza dzadzewabo

ngoba siyambona uyamsekela ute ubhaa ngisho

incwadzi ubhalela Mangedla ngenhloso yekusita

yena Nomphumelelo.



Timilo tiyachutjwa

Nomphumelelo

• Uyabeketela: Uyahlukubeteka ekhaya

emtimbeni nasemoyeni kodvwa uyabeketela. 

Unina akamsekeli lokunguyena sibheke kutsi

ngabe uvelana naye kulesimo lakuso kodvwa

umhlukubeta emoyeni ngemagama lawashoko

ekutsi engabe yena wangena nini kuletimhlophe

njengoba sekungatsi bangemakhosikati bobabili. 



Tingcikishana

• Kuhlukubeteka kwebantfwana emakhaya: 

Nomphumelelo uhlukubetekile emoyeni

uhlukubetw tinkhulumo tenina nekutsi uyise

uhlongota kumcosha ekhaya loku nako

kuyamhlukubeta emoyeni.

• Bubi bekungacoleli: Batali baNomphumelelo

abacoli, loku kutawuletsa kubhidlika

kwalomndeni uma bbangakacapheli.



Tingcikishana

• Bungoti bekudlala ngelutsandvo

kwebantfwana: Nomphumelelo wadlala

ngelutsandvo naMangedla, nyalo utetfwele futsi

sewusele yedvwa enkingeni ngoba Mangedla

loyo akasaphendvuli netincwadzi lambhalela

tona. 



Siphetfo



Umsebenti



Sifundvo 5- Sahluko 5 



Sahluko 5

• Kulesehluko sitfola Nhlanhla atfole incwadzi

lebuya kuMangedla kwatise kutsi bekambhalele

esahlukweni 4. angakayifundzi lencwadzi

Nhlanhla utitfola atfumbekile ngemicabango, 

utikhandza achachatela ete nesibindzi

sekuyivula ayifundze. Nguye loya aya lapho

etjeni lakhe lapho afundza khona incwadzi

lebeyibuya kuNomphumelelo. Ekuyivuleni

kwakhe incwadzi uyanaka kwekutsi ite likheli, 

iphindze ite sivaleliso. Ingabe kusho kutsini

loku?



Sifinyeto

• Mangedla ucondza ngco endzabeni, uyasiphika

sisu saNomphumelelo. Utsi uva kungatsi

Nhlanhla umfundekela ngentfo langayati, futsi

akangatihluphi ngoba lomntfwalo awusiwo

wakho. Wengca lapho uhhalatisa likhaya

lakaZwane uphindze uhlambalata

Nomphumelelo



Sifinyeto

• Nhlanhla iyamjabhisa kakhulu incwadzi lebuya

kuMangedla kwatise kutsi ngumngani wakhe

abemetsemba sibili. Lutsandvo lwakhe

ngadzadzewabo luyavela lapho abonakala

akwata kamatima khona ate afisa kumbamba

ngetandla Mangedla. Kuyamkhanyela ke kutsi

Mangedla lisela ngiko asabaleka nje. 

Uyawabona emaphupho aNomphumelelo ekuba

ngunesi ashabalala ngenca yekwemitsa. 



Sifinyeto

• Mzukwana abuyela ekhaya Nhlanhla wefika

wayetsa yonkhe indzaba kuNomphumelelo. 

Nomphumelelo waveta kwekutsi Mangedla naye

akate ambhalele, kwabakhanyela kwekutsi

kufanele bakhohlwe ngaMangedla. Kuyavela ke

kwekutsi bobabe Zwane nemkakhe bafuna

kumendzisa kuMangedla Nomphumelelo.



Sibekandzaba

• Indzawo: esikolweni eMhlatane, tigameko

tiyatffutfuka tiye ekhaya kaZwane.

• Simo: tintfo titsandza kushuba. Mangedla

uyasiphika sisu saNomphumelelo. Loku

kuyamjabhisa kakhulu Nhlanhla naye

Nomphumelelo. Kwengca lapho sekunelusizi

lwekutsi bakaZwane bafuna Nomphumelelo

ayowendza kuMangedla longamfuni.



Tifundvo

• Buhlobo lobuhle ngulobo lobunelutsandvo

nelubumbano. Nhlanhla ukhombisa

kumtsandza nekumvela Nomphumelelo

njengadzadzewabo. Loku kukhomba buhlobo

lobuhle.

• Umuntfu lolicili akakhoni kufihla bucili

bakhe. Mangedla kuyabonakala kutsi licili

ngekuphika sisu saNomphumelelo bulanti. 

Akafuni ngisho kuva lutfo lokukhombisa kutsi

unebucili.



Tifundvo

• Likusasa lelihle liyashabalala ngekuwa

endleleni. Nomphumelelo abeneliphupho

lekuba ngunesi kodvwa nyalo ubonakala angeke

alifeze ngoba asakhulelwe.

• Ingcikishana

• Licili aligucuki noma nini. Mangedla

ubonakala alicili ngekuohika sisu anagfuni

nekuva kutsi kwentekani angasabhalelwa

tincwdzi.



Siphetfo



Umsebenti



Sifundvo 6- Sahluko 6



Sahluko 6

• Nhlanhla ubitwa ngekhatsi endlini lapho

kuhlangene khona umfundisi Mbhamali kanye

neyise, umfundisi Zwane. Letinceku tibonakala

tisimelene, titeka tindzaba telivangeli kodvwa

kuyabonakala kutsi ababoni ngasolinye. Zwane

uchoshela Mbhamali ngekutsi sewuneminyaka

lengemashumi lamatsatfu namunye solo 

angumfundisi. Loku akumetfusi Mbhamali

kodvwa kumenta abone Zwane kutsi

unsemncane kakhulu elukholweni noma

asaneminyaka lengaka ashumayela. 



Sifinyeto

• Zwane uvakala abita Mbhamali ngemaganyana, 

anyundza indlela lagcoke ngayo aphindze

anyembenya bunguye bakhe. Mbhamali

akumshayi mkhuba loku, ugcila evini lelivetako

kutsi basahambisa livangeli tinengi tikhilikitsi

labatawengca kuto. Nhlanhla ubonakala akuva

kushumayela kwaMbhamali kunaloku kweyise.



Sifinyeto

• Zwane utiva angahlonipheki emtini wakhe, loku

kumenta acoshe Mbhamali angamuphi indzawo

yekulala. Siyatibuta ke kwekutsi ingabe Zwane

uluhlobo luni lwemzalwane? Tivakashi kambe

tiphatfwa ngalendlela yini? Similo sakhe Zwane

sinjani?



Sibekandzaba

• Indzawo: Ekhaya kaZwane

• Sikhatsi: kusekuseni

• Simo: Kunekungaboni ngasolinye emkhatsini

waZwane naMbhamali ngendzaba yenkholo



Tifundvo

• Lukholo lolungilo lubonakala ngetento hhayi

ngeminyaka. Zwane uchayisa kub mdzala

elukholweni kodvwa unyembeya lenye inceku

lokwenta kutsi silungabate lukholo lwakhe.

• Kuchuba livi laNkulunkulu akusiko lula. 

Mbhamali asahambisa livi uhlangabetana

netinkinga tekucitfwa njengoba angemukeleki

kaZwane. Noma kunjalo, uyachubeka nendlela

yakhe yekuhambisa livangeli.



Ingcikishana

• Lukholo lolungabatekako. Umbhali utsi

asesibuke Zwane nendlela laphatsa ngayo

Mbhamali kutsi engabe kusho kutsini ngelukholo

lwakhe.



Siphetfo



Umsebenti



Sifundvo 7- Sahluko 7



Sahluko 7

• Zwane utjela Nhlanhla ngesincumo labasitsetse

nemkakhe sekutsi Nomphumelelo aye 

kuMangedla eMlembe. Ngalamafisha

Nomphumelelo bayamcosha kaZwane ngoba

emitsi. Umyalo ke utsi Nhlanhla utawuvuka

ngakusasa ekuseni aphekeletele

Nomphumelelo, afike ashiye nencwadzi

lebhalelwe Mangedla bese uyabuya. Nhlanhla

uyetama kuveta kutsi Nomphumelelo akamfuni

Mangedla kodvwa Zwane ukhombiusa lulaka

lolumatuma lapho atsetsisa Nhlanhla khona. 



Sifinyeto

• Naye Nomphunelelo nakatsi uyatikhalela

uyatsetsiswa abitwe ngemagama labuhlungu. 

Ngakusasa bayavuka ekuseni bayahamba

boNomphumelelo naNhlanhla. Unina wabo

ubonakala abakhulumisa kahle aphindze

akhomba kutsintseka ngabo, intfo

lebekangakavami kuyenta. Nango ngesidvumo

aya kuyobikela Zwane ngemuva kwekutsi

abacele kutsi badle. Nomphumelelo yena

ubukeka asalungele konkhe, kungako avele

angenele indlela ahambe.



Tifundvo

• Batali ababuke tindela letincono tekucatulula

tinkinga tebantfwana. Zwane ukhetsa kucosha

Nomphumelelo ekhaya kunekutsi amesekele

kunansi inkinga lasabhekene nayo. Loku kubeka

imphilo yaNomphumelelo engotini kwatise

nekutsi Mangedla uyasiphika sisu.

• Kulalela bantfwana nawungumtali kuyintfo

lenhle. Zwane akabaniki litfuba lekubhoboka

bantfwabakhe, uma bakhuluma uva kungatsi

bamelana naye. Loku kwenta kutsi tibnkinga

tabo tingacatululeki kodvwa titfutfuke.



Ingcikishana

• Bumcoka bekushintja indlela yekuba

ngumtali. bakaZwane bakhombisa kuba batali

labete luvelo nebatfwababo. Nomphumelelo

bafuna kumlahlela kuMangedla lokuyintfo

langayifuni yena.



Siphetfo



Umsebenti



Sifundvo 8- Sahluko 8 



Sifinyeto

• Nhlanhla naNomphumelelo sebangephandle

kweligede lakaZwane balibangise ebhasini

letababeka eMlembe. Ekuphumeni kwabo, 

Nomphumelelo uyathantaza. Uthantazela

bantfwabakubo kanye nalo likhaya lakubo. 

Ukubona kuncono kuyohlushwa sihambi, 

aphume ekugcilatekeni ekhaya kubo. Ibhasi ke

bayayitfola masinyane letababeka eMlembe. 

Nhlanhla uyaveta kwekutsi akati ke kutsi

utawusala baphatsane njani boMangedla

naNomphumelelo uma amshiya eMlembe.



Tifundvo

• Kuhle kubeka Nkulunkulu kuko konkhe. 

Noma acoshiwe Nomphumelelo ekhaya, likhaya

lakubo ulibiyela ngaKhrestu. Bantfwabakibo

uyabathantazela, nalo likhaya lakubo uma

aphuma kulo.

Ingcikishana
• Bumcoka bemthantazo kuto tonkhe timo. 

Nomphumelelo ubeka umthantazo embili noma

alishiya kabuhlungu likhaya lakubo.



Timilo Tebalingisi

Zwane

• unengcondvo lelukhuni. Akafuni kulalela

bantfwabakhe, asishintji sincumo sakhe

sekucosha Nomphumelelo.

• Uyatentisa: indlela laphatsa ngayo Mbhamali

isenta sitsi uyatentisa elukholweni. Lukholo

lwakhe siyalungabata ngaloko.

.



Timilo

Nhlanhla

• Unelutsandvo: Ukhombisa kumesekela

Nomphumelelo noma tintfo tingamhambeli

kahle.

• Unesibindzi: Uyetama kumelela dzadzewabo

kuyise, amkhulumele



Umsebenti

1. Likusasa lelihle liyonakala ngekutsatsa
tincumo letimbi. Sekela lombono
ngalokwenteka endzabeni. (2)

2. Lukholo lwaZwane luyangabateka kakhulu. 
Chaza, wesekela lombono ngemaphuzu
lamabili latfolakala esahlukweni 7. (4)

3. Umka Zwane akasuye make locotfo. Hlolisisa
lombono, wesekele ngalokwenteka
endzabeni (sahluko 5-8). (6)



Siphetfo

• Esifundvweni setfu salomuhla sihlatiye
Sahluko 5-8 sayo indzaba. Besibuka sifinyeto, 
sibekandzaba tifundvo kanye nengcikitsi.

• Sitfole nayo imibuto lesuselwe kuletahluko.

• Kulungiselela sifundvo lesitako; fundza
sehluko 9-12 sayo indzaba.



Sifundvo 9- sahluko 9



Sifinyeto

• Nomphumelelo naNhlanhla basebhasini leya

eSpiki. Basesebhasini ke bantfu bayaticocela. 

Kuba nemphikiswano ngendzaba yasemayini

eHavelock yekucitsa tisebenti. Kuyavela kutsi

kwefika emasotja atewuletsa kuthula

kulesitelega. Kuloku kuyavela kwekutsi tisebenti

tabhadalwa imali yato yase iyavalwa imayini. 

Lesingakuphawula ngukutsi labanye abayati

kahle lendzaba kodvwa bakhuluma ngatsi

bayayati njenganali lijaha lelincane lelitsi

liyofuna umsebenti khona lemayini.



Sifinyeto

• Uma befika eSpiki batfola kwekutsi ibhasi leya

eMlembe itawuphuma ngensimbi yesibili. 

Ngaleso sizatfu ke bahlala endlwananeni

yekumela emabhasi. Nhlanhla utfola litfuba

lekukhulumisana nemngani wakhe

wasesikolweni lokunguSifiso. Ngulapho ke

ametsela lokumletse eSpiki. Sifiso uyamcinisa

umngani wakhe uphindze umupha mpondo

lakhona kutsenga ngaye bobhanana labatsatfu

labadla kanye nadzadzewabo.



Sibekandzaba

• Indzawo: tigameko tenteka ebhasini leya eSpiki

kanye nakhona eSpiki.

• Sikhatsi: kusekuseni

• Simo: kuchuma luhleko ebhasini lapho

kunemphikiswano ngendzaba yasemayini

eHavelock.



Tifundvo

• Kuhle kukhuluma ngetintfo lotatiko

hhayi imvabetsi. Umfana lokhuluma

ngemayini yeHavelock utikhandza ati

lokunyenti kantsi akati kahle. Emadvodza

lake asebenta kulemayini ayamphikisa, 

amletsele emaciniso.



Tifundvo

• Bungani lobuhle bufaka ekhatsi

kubambisana. Sifiso ukhombisa kuba

ngumngani locotfo lapho agcugcutela Nhlanhla

ekuchubekeni nekunaka dzadzewabo. Wengca

lapho umupha imali yekutsengatsenga kudla.



Siphetfo



Umsebenti





Sifundvo 10- Sahluko 10 



Sifinyeto

• Kulesehluko ke Nhlanhla usetse shelele

nemngani wakhe Sifiso. Nomphumelelo usele ke

endlwananeni nemicabango yakhe. Kuleyo

micabango yakhe ngulapho ke agceka kakhulu

LaSimelane, unina. Uyamgceka kakhulu

ngendzaba yekutsi wamphika emthantazweni

nakutfolakala kwekutsi wemitsi. Uyamgceka

kakhulu ngekutsi angamkhombisi imphilo

lekahle lebekufanele ayikope. 



Sifinyeto

• Uyengca ugceka sento senina sekungahloniphi

umyeni wakhe, ambite ngelihobosha lendvodza

engce amvimbe nga Amen uma athantaza. 

Kuleyo micabango uveta sibindzi sekutsi

sekumenele noma bangalandza Zwane

amshaye akasesabi lutfo. Kuyavela ke kwekutsi

umkaZwane wakhombisa luvelo kwekucala

kubantfwabakhe ngalelolanga bahamba

ekuseni. 



Sifinyeto

• Nhlanhla uhamba abuye nabhanana lawutsenge

ngemali layiphiwe nguSifiso. Lapho atsi upha

Nomphumelelo khona uveta kungawutsakaseli. 

Loku kumenta Nhlanhla atibute kutsi engabe

bantfu labasikati kubenta njani uma bakhulelwe.



Tifundvo

• Umtali kufanele aphile imphilo lafise kutsi

iphilwe bantfwabakhe. Nomphumelelo ugceka

unina emicabangweni yakhe ngekutsi

akamkhombisanga imphilo lenhle lebekufanele

ayiphile naye kodvwa naku sewuyamehlulela

ngekwemitsa kwakhe.

• Inhlonipho ibaluleke kakhulu. Nomphumelelo

ugceka unina ngekungahloniphi umyeni wakhe. 

LaSimelane ubonakala ahlambalata indvodza

yakhe ayibita ngelihobosha.



Siphetfo



Umsebenti



Sifundvo 11- Sahluko 11



Sifinyeto

• Lapha sivetelwa umlandvo wababe Zwane kutsi

watalelwa eMkhuzweni. Kuyatfolakala kwekutsi

wemukela Jesu ngemphelasontfo

yemhlanganosikolwa wemabandla

lobewubanjelwe eNdzingeni. Watsi angatsatsa

livangeli ke bamgcugcutela labanye bafundisi

kutsi ayewufundzela kushumayela ekolishi

eSiteki. Ngulapho ke ayekela khona kufundza

sikolwa.



Sifinyeto

• Umkakhe ke wamtfola ngayo indlela yekubika

kubafundisi kutsi sewubonisiwe. Zwane

bebangamtsandzi ke bantfu labanyenti ngoba

abeneludlame, futsi nakabutwa eva kungatsi

bamubabala kungafundzi. Ngaleyo ndlela ke

bantfu bebamchukuluta mabomu kute

atingcunule ngelulwimi lwakhe lolu

ngakacosakali. 



Tifundvo

• Imfundvo ibalulekile. Zwane ngekufundza

kancane uva kungatsi bantfu bayambabala uma

bambuta imibuto letsite.

• Ludlame nelulwimi lolubi luyaluluta lukholo. 

Zwane kuvakala kutsi bantfu labanyenti

abamtsandzi ngendzaba yeludlame lanalo.



Siphetfo



Umsebenti



Sifundvo 12- Sahluko 12



Sifinyeto

• Kulesehluko sibona kuhlangene bomake

basesontfweni leliholwa ngubabe Zwane. 

Labomake boLaMaseko, LaMotsa kanye

naLaMsibi. Ekukhulumeni kwabo bayazunda, 

balingisela umfundisi Zwane kanye nemkakhe

LaSimelane. Laba ke bahhalatisa indlela

yekukhuluma kwababe Zwane namkakhe, 

bagceke lesento sabo sekungakhulumi lulwimi

lwabo. Baveta nekutsi Zwane abebukeka

angasuye lophilile esontfweni lelendlulile. 

LaMotsa lotati tonkhe tindzaba ke uta nato kutsi

ingabe kunjani.



Sifinyeto

• Kuyavela ke kwekutsi Nomphumelelo wemitsi, 

futsi ke kaZwane kubatsetse lichi kutsi beve

kutsi umntfwana sewushiywe yinyanga. Indzaba

ke sebayiva ngaLaMaphanga lowavela wakluva

tjwala wase uyakhona kuLaSimelane kuyomtjela

tindzaba takhe. LaMaphanga ukwenta loku nje

ngoba wakhe umntfwana wemitsa phambilini

wancunywa esontfweni ngako ke

abesayotiphindziselela. Kuloko kukhuluma

kwakhe ugcina atjela yena LaSimelane kutsi

utamkhumbuta esontfweni ngaloku ngako ke

akaphindze angatihluphi kucala emaculo.



Tifundvo

• Kuhle kwenta tintfo ngeliciniso ungabi

ngumzenzisi. Umfundisi Zwane nemkakhe

bakhombisa kuba batentisi ngekugucula lulwimi

uma bashumayela. Loku bayakuhhalatisa

labanye bazalwane kantsi netento tabo

atihambelani nako.

• Kuphilisana kahle nebantfu kubalulekile

LaSimelane ukhomba kungaphilisani nalabanye

bomake. Uma eta kakhe LaMaphanga uvele

ambhekise le kantsi akati kwekutsi utitsintsela

umkhokha. Naye ugcina adliwa mahloni ngaloku

latjelwa kona.



Ingcikishana

• Kuhhalatisa lukholo lwebakaZwane. Umbhali

ngekuveta labalingisi laba uhhalatisa

bakaZwane ngekuzunda nabashumayela

lokuveta kutsi baphila lenye imphilo esontfweni, 

nasekhaya baphila leyehlukile. Kanjalo nekuba

timphuphutse etintfweni telive bangasaboni

noma Nomphumelelo asemitsi.



Umsebenti

1. Sasingamuphi umnyaka sitelega saseHavelock? 
(1)

2. LaSimelane akakhombisi kuyihlonipha indvodza
yakhe. Sekela lombono ngemaphuzu lamabili
lavela esahlukweni 10. (4)

3. Umbhali esahlukweni 12 uhhalatisa kukholwa
kwebakaZwane. Chaza wesekele ngemaphuzu
lamane latfolakala kulesahluko. (10)



Siphetfo

• Kulesifundvo ke sihlatiye sahluko 9-12 

salendzaba lapho sente khona sifinyeto, 

sibekandzaba tifundvo netingcikishana.

• Uvetiwe nemsebenti lokufanele bawente

bafundzi.

• Kulungiselela sifundvo lesitako, bafundzi

bayacelwa kutsi bafundze sahluko 13-16 sayo

lencwadzi.



Sifundvo 13- Sahluko 13 



Sifinyeto

• Nhlanhla naNomphumelelo basebhasini

yaMafutha leya eMlembe. Khumbula kutsi solo 

bahleti kusukela ekuseni nabefika eSpiki. Lapho

Nhlanhla atsi ucinisa dzadzewabo ngekutsi atsi

kuncono sebatawufika uhlangana netimbila

titfutsa. Dzadzewabo uyamtsetsisa ambhekise

lena. Lokukhalisa Nomphumelelo ngiko kutsi

akafuni kuya kuMangedla. Nhlanhla unako

kwekutsi nakwenteka bamkhandza Mangedla

utawvukwa yindlwabane kodvwa abetimisele

kulwela dzadzewabo, abeke Mangedla

endzaweni yakhe.



Sibekandzaba

• Indzawo: eBhasini yaMafutha leya eMlembe

• Sikhatsi: emini

• Simo: kunekuhlutfuka kuNomphumelelo

ngendzaba yekutsi sewunikelwe kuMangedla

langamfuni yena.



Tifundvo

• Kubi kunika sifundvo emmangweni

ngemntfwanakho lowente liphutsa. Zwane

ucosha Nomphumelelo ngoba afuna

kukhombisa ummango kwekutsi lowonile

uyajeziswa. Loku akumphatsi kahle nani

Nomphumelelo.

• Bantfwana labatalwa ndzawonye kufanele

babambane noma kunjani. Nhlanhla

uyalukhombisa lutsandvo lanalo

ngadzadzewabo. Utimisele kummelela

kuMangedla nakutawenteka amhluphe.



Umsebenti



Siphetfo



Sifundvo 14- Sahluko 14



Sifinyeto

• Nhlanhla nadzadzewabo bafika esiteshini

eMlembe babuta kumfanyana lomncane, 

Mankenke kutsi engabe lingakuphi lihhovisi

lakaMabulal’ahleka, lapho kwakusebenta

Mangedla khona. Umfana uyabachuba ke baya

khona lapho batfola kwekutsi Mangedla ubese

uyayekela watfola umsebenti eBhabutini. Loku

kuyabajabhisa boNhlanhla naNomphumelelo. 

Kwatise kutsi laselishonile, bacela indzawo

yekulala lapho babalayela khona kaMake

Khayoni. Mankenke wefika wabashiya khona, 

wajika.



Sibekandzaba

• Indzawo: eMlembe

• Sikhatsi: kusentsambama

• Simo: kunekujabha lapho boNhlanhla

naNomphumelelo batfola kwekutsi Mangedla

akasasebenti eMlembe. Kunekucakeka ke futsi

lapho sebangati kutsi batayifihlaphi inhloko

kwatise kutsi selishonile lilanga kantgsi abati

muntfu kulendzawo.



Tifundvo

• Kuhle kwakha budlelwane lobuhle nebantfu

noma ngabe ngukuphi. Nhlanhla wakha

budlelwane lobuhle naMankenke logcina abasita

ngekubamikisa ehhovisi lakaMabulal’ahleka

aphindze abalayele kamake Khayoni.



Siphetfo



Umsebenti



Sifundvo 15- Sahluko 15 



Sifinyeto

• Nhlanhla naNomphumelelo basebaleni kamake

Khayoni lapho batawucela khona indzawo

yekulala. Make Khayoni ucala ngekubalilela

kutsi indzawo kute. Ngemuva kwekubika

indzaba yabo, make Khayoni uyabalalisa

kodvwa kuba busuku bunye. Uyetfuka kakhulu

ke make Khayoni nakeva kutsi Nomphumelelo

woniwe nguMangedla. Uyaveta kwekutsi

Mangedla watiwa njengelicili kulendzawo, futsi

udvumile. Uveta kujabha kwakhe naye ngekutsi

Nomphumelelo awele egibeni lesigangi.



Sifinyeto

• Umlandvo uyaveta kwekutsi Make Khayoni

wakaMsitsini ngekutalwa, walena eMaphalaleni. 

Kutsiwa ke watfolana naKhayoni labagcina

batsatsene base bayakha eMlembe lapho

akhonakhona nyalo. Wakha tindlu tekucashisa

kutsi akhayakhe bonsumbulwane kodvwa

kwahlupha kakhulu kugcwala kwetivakashi. 

Kuyavela kutsi kunemtsetfo kulelikhaya: 

akufuneki tidzakwa, lababhemako futsi

akatsengisi ngebantfwabebantfu yena. 



Sifinyeto

• Make Khayoni abehlala nemntfwanemnakabo, 

Sandile lowalayela boNhlanhla lapho batawulala

khona. Sandile wabanaka kahle, base 

bayatibeka phansi bayaphumula.



Sibekandzaba

• Indzawo: ekhaya kamake Khayoni

• Sikhatsi: kusebusuku

• Simo: kunengi lokwembulekako. Kuyatfolakala

kwekutsi Mangedla udvume ngebucili

kulendzawo. Make Khayoni uyevelana

naNomphumelelo ngekuwela egibeni

lwemgulukudvu.



Tifundvo

• Kungati kufana nekungaboni. Nomphumelelo

abengati kwekutsi Mangedla lihuzu, ebe bekati

ngabe akamgananga. Kuyamkhanyela nyalo

nakayibeka make Khayoni.

• Similo lesihle siyatsandzeka. Khayoni

wakhona kutfola lutsandvo lwaLaMsitsini ngaso

similo sakhe lesenamile.

• Inhlonipho ibalulekile. Lijaha lelashaywa

ngumake Khayoni lifundza kabuhlungu kutsi

kuyahlonishwa emtini webantfu lapho

selishayiwe khona.



Umsebenti



Siphetfo



Sifundvo 16- Sahluko 16 



Sifinyeto

• Nomphumelelo ucalwa ngumhelo kulesahluko

ekhatsi nebusuku. Ukhala uyampongolota lapho

kumhlaba khona. Nhlanhla ke uyaya

kuyombona, lapho atfola khona kutsi sikhatsi

sakhe sekubeleka sesifikile. Kulowo mnyama

uvusa Sandile kutsi ambonise batewumikisa

dzadzewabo esibhedlela. Make Kahyoni utfuma

Sandile kuyewufuna I ambulensi kodvwa

akayitfoli, ute utfola imoto yaSibhakuza. 



Sifinyeto

• Sibhakuza ke uyefika kodvwa Nomphumelelo

sewuphumelele. Bayamtsatsa ke ngayo imoto

yaSibhakuza lesikorokoro bayahamba baya

esibhedlela. Nomphumelelo wetsa umntfwana

utsi nguManqoba ngoba ancobe tinhlupheko

letinyenti kute atfole lomntfwana. Isahamba ke

imoto yaSibhakuza batfola ingoti lapho

ishayisana khona nalenye imoto.



Sibekandzaba

• Indzawo: kamake Khayoni, indzaba iyachubeka

endleleni leya esibhedlela.

• Sikhatsi: kusebusuku

• Simo: kunebumatima. Liyana litulu kantsi

naNomphumelo sewutawucalwa ngumhelo.



Tifundvo

• Noma ngabe kunini, umnutfu uyalutfola

lusito. Nomphumelelo ucalwa ngumhelo

ebusuku kodvwa bahamba bayitfole imoto

yekummikisa esibhedlela kulowo mnyama.

• Libito lemuntfu linesisindvo. Nomphumelelo

wetsa umntfwana utsi nguManqoba. Kunengi ke

lakuncobako lokufaka ekhatsi kucoshwa ekhaya

nekuphikwa nguMangedla.



Ingcikishana

• Lusito uyalutfola nasekuhambeni. Nhlanhla

naNomphumelelo bayasitakala lapho asahelwa

khona Nomphumelelo noma basendzaweni

labangatiwa khona.



Balingisi

• Nhlanhla

• Nomphumelelo

• Make Khayoni

• Sandile

• Sibhakuza.



Timilo

Sandile

• Uyatfumeka. Make Khayoni umtfuma kusita

boNhlanhla naNomphumelelo, loko ukwenta

ngaphandle kwekukhonona.

• Ulusito: nguye losita kutfola imoto yaSibhakuza

aphindze ahambe naNhlanhla naNomphumelelo

kuya esibhedlela.

Make Khayoni

• Unenhlitiyo lenhe. Uyabemukela boNhlanhla

naNomphumelelo emtini wakhe.



Imibuto

1. Mankenke akadvumi kahle eMlembe. Sekela
lombono ngakubili lesikubona esahlukweni 14. 
(2)

2. Nika tifundvo tibe timbili lotitfola esahlukweni
15. (2)

3. Ingakefiki imoto yaSibhakuza kuyabonakala
kwekutsi kukhona lokungeke kubahambele
kahle endleleni. Nika uchaze tigigaba letimbili
esahlukweni 16 letifakazela loku. (4)



Siphetfo



Sifundvo 17- Sahluko 17 



Sifinyeto

Kulesahluko kuyavela kutsi bantfwana labancane

bakaZwane basala ebaleni ngekuhamba

kwemnakabo Nhlanhla nadzadzewabo

Nomphumelelo, baphindze basala batibuta kutsi

engabe batawubuya yini bodzadzewabo

nemnakabo. Babonakala bancokola boGcinekile, 

Machawe, Simangele naSiboniso babutana kutsi

Nhlanhla akasabuyi ngani ke yena ngoba

kwakutsiwe utawubuya ngakusasa. Kuyavela kutsi

kungenteka akanikwanga imali yekugibela ngako

ke uta ngetinyawo. 



Sifinyeto

Liyavela ke ligama lemfundisi Mbhamali

kulesahluko basancokola labantfwana. 

Labantfwana bayaveta ke kwekutsi inking uyise

uyatsandza kushayana lokungabe ngiko lokwente

Nhlanhla naNomphumelelo bagcine bangakabuyi. 

Siboniso yena utsi ebe uyise akashayani ngabe

uyamsukela ambute ngalendzaba. Laba labanye

bekhuta umhlolo batsi angacali. 



Sifinyeto

Lokulandzela lapho ngukutsi nguloyo naloyo avele

atsatsele ente umsebenti wakhe, yabe ivaliwe

kanjalo indzaba yaNhlanhla naNomphumelelo. 

Siyatibuta ke kutsi ingabe vele abasabuyi ngani

laba lababili, lokukanye ke Nhlanhla? Kungiko yini

kutsi umtali esatjwe bantfwabakhe ngakendlela?



Sibekandzaba

Indzawo: ekhaya kaZwane

Sikhatsi: sekunemalanga boNhlanhla

naNomphumelelo baya eMlembe

Simo: bantfwana labancane bakaZwane

bakhatsatekile ngekuhamba kwaNhlanhla

naNomphumelelo. Banemibuto leminyenti labafise

kuohendvuleka kuyo lokufaka ekhatsi kutsi

abasabuyi ngani. 



Balingisi

• Gcinekile, Simangele, Machawe, Siboniso.

Labalingisi laba banemibuto leminyenti ledzinga

timphendvulo ngekuhamba kwaNhlanhla

naNomphumelelo. Babukeka bakhatsatekile, 

bamangele njengalo libito laSimangele. Kepha

kuyabonakala kwekutsi emkhatsini wabo

kuneluhlobo lolwehlukile lwemntfwana lolufuna

kuba siboniso kulelikhaya litsatse sibindzi

sekubuta kuZwane kutsi engabe bahamba njani

boNomphumelelo naNhlanhla. 



Balingisi

Lokunye lesingakuphawula ngiko kutsi

labantfwana bamesabisa kwenyoka Zwane

ngesizatfu sekutsi uyashayana hhayi kudlala.



Tifundvo

• Likhaya lelinotsile ngulelo lelinebantfwana

lababumbene. Bantfwana bakaZwane

bayakhatsalelana. Laba labancanyana; 

Gcinekile, Machawe, Simangele naSiboniso

babukeka bakhatsatekile ngekuhamba

kwaNhlanhla naNomphumelelo. Loku

yinkhomba yelutsandvo labanalo njengoba

baphuma esiswini sinye nje.



Tifundvo

• Batali akukafaneli kwekutsi besabeke

kubantfwababo. Bantfwana bakaZwane

bamsabisa kwenyoka Zwane. Lapho

Siboniso aphatsa ligama lekubuta uyise

ngaboNhlanhla naNomphumelelo bavele

bamkhute kamatima ngemuva kwaloko

kube nguloyo enta lokwa nalokwa. Loku

kuyinkhomba yekutsi bamesabe kabi

uyise.



Ingcikishana

• Lubumbano kubantfwana labatalwa

ndzawonye. Umbhali wetama kugcamisa

bumcoka bekubumbana nekuvelana

kubantfwana labatalwa ndzawonye. Bantfwana

labancane bakaZwane babukeka bakhatsatekile

ngekuhamba kwaNhlanhla naNomphumelelo

labasolo bangabuyi. Loku kukhomba kuvelana

nelutsandvo labanalo ngemnakabo

nadzadzewabo. 



Umsebenti



Siphetfo



Sifundvo 18- Sahluko 18



Sifinyeto

• Nhlanhla usesibhedlela ngemuva kwekube

batfole ingoti ngemoto yaSibhakuza. Uvuka

uyamangala kwekutsi ukuphi futsi ubekwa yin. 

Utfola sitfuba sekucocisana nabonesi lapho

atitfola khona timphendvulo. Naye

sewuyakhumbula kutsi kwentekani. Yena ufake

semende latamkhokha ngemuva kwemaviki

lasitfupha. Imicabango yakhe yagijima yefika

lapho atibuta khona ngeluswane

lwadzedzewabo. 



Sifinyeto

• Labanye labagulako esibhedlela bakhuluma

tishanshu ngaye Nhlanhla nekulimala kwabo. 

Indzaba yabo yaphuma ngisho ephepheni.



Tifundvo

1. Kuhle kukhuluma tindzaba lonemaciniso

ngato: Letinye tigulane esibhedlela tigceka

Nhlanhla ngekuhamba nadzadzewakhe

ebusuku. Tenta kungatsi abemshushumbisa

kantsi atilati liciniso leliphelele ngalendzaba.

2. Imphilo sipho lesibuya kumdali kuphela. 

Nhlanhla uyasinda engotini labayittfola nabaya

esibhedlela ngemusa waNkulunkulu kuphela.



Umsebenti



Siphetfo



Sifundvo 19- Sahluko 19 



Sifinyeto

• Sesikhatsi lesidze bahamba boNhlanhla

naNomphumelelo ekhaya kaZwane. Zwane

nemkakhe sebafe kukhatsateka

ngalabantfwana, ikakhulu LaSimelane. Zwane

utitsetselela ngekutsi labantfwana batonele bona 

kuNkulunkulu. LaSimelane ke uhlushwa

liphupho leselimcindetele emalanga lamatsatfu.



Sifinyeto

• LaSimelane uphupha Nomphumelelo

sewuphumelele mane kusebusuku. Basaya

esibhedlela lemoto labahamba ngayo ishayisana

nalenye. Asinake ke kutsi loku lakuphuphako

kufanana ncamashi naloku lokwenteke

nakabeleka Nomphumelelo.  Ngaleso sizatfu ke

bakaZwane bayasukuma bayewufuna naba

batfwana. Kutsi bayawucala ngakuphi akwatiwa, 

kodvwa emabombo nawo bawabhekisa eSpiki.



Tifundvo

• Bantfwabakho noma bone kwani akushintji

kutsi bakho: Zwane nemkakhe sekuyabashaya

kwekutsi bacosha bantfwana ekhaya, naku

sebatsatsa sincumo sekuyofuna labantfwana.

• Emaphupho ayakhuluma: LaSimelane

uneliphupho lapho abeleka khona

Nomphumelelo. Leliphupho alimniki kuthula

ngako ke sebabona kuncono kuyofuna

labantfwana.



Ingcikishana

• Bumcoka bemaphupho. LaSimelane limhlasela

emalanga lamatsatfu liphupho lakhe

lekuphumelela kwaNomphumelelo. Loku kwenta

angabi nekuthula emoyeni, agcine ayewufuna

bona bantfwabakhe.



Umsebenti



Siphetfo



Sifundvo 20- Sahluko 20 



Sifinyeto

• Zwane nemkakhe bacela indzawo yekulala

ekhaya tsite eMlembe lapho batfola khona kutsi

kukaMbhamali. Zwane ke akamemukelanga

Mbhamali ekhaya kakhe kodvwa nangu

Mbhamali uyamemukela Zwane kulakhe. 

Bayaluteka ke ludzaba lwekutsi sekuphele

tinyanga letisikhombisa balahlekelwa bantfwana. 

KaMbhamali bayathantaza ke, Zwane

nemkakhe baphiwe kudla nedzawo yekulala. 



Sifinyeto

• Nasebahamba ngakusasa, Mbhamali

ubapha nemali yekugibela kute

bayewufika eDvudvusi lapho kusolakala

kutsi bantfwana bakhonakhona.



Tifundvo

• Live liyengcayelwa: loku kusho kutsi

ubohlonipha yonkhe indzawo. Zwane

akamphatsanga kahle Mbhamali kodvwa

namuhla naku ushonelwe lilanga kakhe.

• Ungabophindzisela lokubi ngalokubi. 

Mbhamali ubemukela kahle bakaZwane, 

akababambeli emagcubu ngoba bamcosha

emtini wabo.



Umsebenti



Siphetfo



Sifundvo 21- Sahluko 21 



Sifinyeto

• Lapha siyatfola kwekutsi mzukwana
Nomphumelelo abeleka vele batfola ingoti. 
Sandile akalimalanga, Nomphumelelo walala
esibhedlela emaviki lamabili kantsi Nhlanhla
wamikiswa esibhedlela eMbabane. 
Nomphumelelo waba nenhlanhla watfola
umsebenti kuso sibhedlela saseDvudvusi kantsi
Nhlanhla wenela kuphuma eMbabane watotoba
wayofuna dzadzewabo eDvudvusi lefika
wamtfola. Naye Nhlanhla wawutfola khona
eMlembe umsebenti.



Tifundvo

• Imphilo iyachubeka: Noma bacoshwa ekhaya

boNhlanhla naNomphumelelo kodvwa bahamba

bayaphumelela emphilweni batfola imisebenti.

• Inhlanhla ibekelwe wonkhe muntfu: Noma

bebalahliwe boNhlanhla naNomphumelelo

kodvwa inhlanhla iyabehlela, bayaphumelela

emphilweni.



Umsebenti



Siphetfo



Sifundvo 22- Sahluko 22



Sifinyeto

• Zwane nemkakhe bayefika esibhedlela

Edvudvusi lapho bafuna khona Nomphumelelo. 

Bayamtfola ke kodvwa uyabhoboka ngabo

buhlungu lanabo ngnedlela lacoshwa ngayo

ekhaya. Ubatjela shiye lalikhohliwe batali bakhe. 

Ngemuva kwaloko ubaniketa imali yekugibela

babuyele emuva ekhaya. Yena

sewungumabhalane wesibhedlela.



Tifundvo

• Lisondvo liyagicika: Namuhla Nomphumelelo

sewuphumelele, kantsi abecindzetelekile

ngenca yekwemitsa.

• Kukhuluma ngalokungakuphatsi kahle

kuyintfo lenhle: Nomphumelelo

uyababhobokela batali bakhe ngendlela

labamphatsa ngayo lokumenta ative ancono.



Umsebenti



Siphetfo



Sifundvo 23- Sahluko 23 



Sifinyeto

• Nomphumelelo utekela Nhlanhla elucingweni

kwekutsi utfole incwafzi lebuya kuMangedla

lapho acolisa khona, acela kutsi babuye

batsandzane banaNomphumelelo. Lenye

incwadzi ke utsi ibuya kumunye wabodokotela

lobika kutsi uyamtsandza Nomphumelelo. Yena

uveta kwekutsi lutsandvo lwemuntfu wesilisa

sewabate. Nomphumelelo utekela Nhlanhla

ngekutsi batali bakhe bebetile batomfuna. 



Tifundvo

• Lokungapheli kuyahlola: Mangedla abedvwale

ngekutsi sewuyasebenta kodvwa nyalo naku

ushaye ngumhlaba.

• Kuvana kumcoka: BoNhlanhla

naNomphumelelo solo bayimbumba lokwenta

kutsi baphumelele etintfweni.



Lokuphawulwako

• Umbhali walencwadzi utsi asesibukise nalu

lukholo lwaZwane? Lolukholo lolu

luyangabateka ngetindlela letinyenti. Zwane

ukhuluma loku kodvwa ente lokwa. Lukholo

lolunjani lololushintja umbala njengelunwabu?



Umsebenti



Siphetfo


